
Anna Kristín Sigurðardóttir
Einstaklingsmiðað nám – Skóli án aðgreiningar  
Almennt má segja að lög ættu að endurspegla þau grunngildi sem við sem þjóð viljum byggja menntun og uppeldi barna á og það sama á við um skipulag og inntak skólastarfs. Þessi gildi varða t.d. jafnrétti til náms, að vera fullgildur þátttakandi í samfélaginu, að viðurkenna fjölbreytileikann sem kost (ekki er til einstakur hópur barna sem er “öðruvísi” heldur en “venjulegt” barn).
Áherslan á einstaklingsmiðað nám hefur verið lengi augljós í íslenskum lögum um öll skólastig – í grunnskólalögum amk síðan 1974 þótt orðað sem öðru móti. Skólin skal koma til móts við þarfið hvers og eins. Þrátt fyir það miðaði lítið í marga áratugi bæði í grunnskóla og í framhaldsskóla. Leiðarvísirinn var blöndun í bekki sem hafði vissulega mikil áhrif en framkvæmdin alls ekki vandkvæðalaus. Áherslan hefur oftar en ekki verið  miðuð við meðalnemandann og árangursleysi í námi skrifað á nemandann, skort á áhuga, ástundun eða hæfileikum hans.  Hugtakið um einstaklingsmiðað nám hefur hins vegar hleypt nýju lífi um umræðuna um nám við hæfi hvers og eins. Hugtakið vísar til skipulags skólastarf sem tekur mið af námslegum þörfum hvers einstaklings fremur en hópa, nemandinn og foreldrar hans hafa áhrif bæði á inntak og námsaðferðir, hann vinnur sjálfstætt og í samvinnu við aðra, kennarar vinna saman í teymum og bera sameingilega ábyrgð. 
Ég gef mér það að flestir séu sammála um þau gildi sem liggja að baki hugmyndanna um einstaklingsmiðað nám. Að engin vilji draga úr áherslu á það að almenni grunnskólinn sé í stakk búin til að mæta þörfum allra barna, fatlaðra, innflytjenda, bráðgerra, drengja, stúlkna o.s.frv. Spurningarnar eru um hlutverk laga í því að hafa áhrif á framkvæmd. 
Hafa lög áhrif á framkvæmd eða hefur framkvæmdin áhrif á lög?

Á að orða lögin út frá rétti hvers nemanda? T.d.  nemendur eiga rétt á að komið sé til móts við námslegar þarfir þeirra óháð líkamlegu og andlegu atgerfi, þeir eiga rétt á að hafa áhrif á inntak og aðferðir, rétt á að ná framförum ... o.s.frv
Eiga að vera nákvæm fyrirmæli í lögum um skipulag?  T.d. hver skóli skal koma til móts við hvern og einn með einstaklingsmiðuðu námi þar sem allir nemendur taka þátt í gerð einstaklins áætlana, nemendum er ekki skipað í hópa eftir aldri, námsgetu, tungumálakunnáttu ... o.s.frv. 
Eða ætti að vera almenn leiðbeining til skóla um að þeim beri að skipuleggja skólastarf sem kemur til móts við þarfir allra nemenda. 
Annað nátengt hugtakinu um einstaklingsmiðað nám er skóli án aðgreiningar, sem líka tengist grunngildum okkar um jafnrétti og jafnan rétt til þátttöku.  

Skóli án aðgreiningar er skóli sem kemur til móts við alla nemendur sína. Þannig hlýtur skóli sem er án aðgreiningar að vera með einstaklingsmiðað nám. En á hinn bóginn getur skóli verið með einstaklingsmiðað nám fyrir þá nemendur sem eru í skólanum án þess að teljast vera skóli án áðgreiningar þar sem hluti nemenda skólahverfisins stundar nám utan skólans s.s. í sérdeildum eða í sérskólum. 
Nokkrar spurningar til umræðu: 

Eru sérskólar tímaskekkja eða nauðsynlegir til að tryggja rétt nemenda til náms við hæfi og valfrelsi foreldra um mismunandi skólaúrræði fyrir börn sín?

Er orðtakið “lík börn leika best” byggt á fordómum eða staðreynd? 

Hvernig er réttur barna sem þurfa sérhæft nám eða aðstoð s.s. fatlaðra, innflytjenda, barna með geðræna erfiðleika best tryggður?  

· Með nákvæmum skilgreiningum í lögum um rétt eða um sérfræðiþjónstu t.d. sérkennslu?
· Í gegnum reglur um úthlutun fjármagns vegna sérkennslu eða íslenskukennslu innflytjenda? 

· Með almennum ákvæðum lögum og fjármagn til skóla? 

